
Nr. 6 regj.								Durrës, më 03.04.2023

Lënda: Në përgjigje të kërkesës suaj.

ZJ. Emër Mbiemër

Në kuadër të implementimit të Ligjit Nr. 119/ 2014 “Për të drejtën e informimit”, si dhe në referencë të kërkesës suaj, datë 30.03.2023, e regjistruar në regjistrin e “Kërkesë/Ankesë/Përgjigje” në përputhje me nenin 8 të ligjit të sipërcituar me nr. 6, ju informojmë si vijon, sipas pyetieve të parashtruara në përmbajtjen e kërkesës suaj:
1. Ne faqen tuaj zyrtare rezulton se funksionale jane vetem dy linja udhetaresh: ajo Durres-Elbasan-Durres dhe Shkoder-Lac-Shkoder, qe funksionojne vetem ne dite te caktuara. Stacioni hekurudhor i Durresit nuk funksionon. Nga ku niset dhe ku mberrin treni ne Durres?
Në referim të implementimit të projektit rehabilitues të linjës hekurudhore “Durrës- Tiranë” dhe degëzimi në drejtim të Rinasit, nisja e trenit në drejtim të Elbasanit bëhët pikërisht nga Stacioni Hekurudhor i Shkozetit. Shkak janë pikërisht punimet që po realizohen në kuadër të zbatimit të projektit të rehabilitimit të cituar më lartë, pranë Stacionit Hekurudhor “Durrës”. 
2. Pse nuk funksionojne linjat e tjera dhe sa eshte nr i udhetareve qe ka levizur me tren ne vitin 2018 dhe ne vitin 2022?[footnoteRef:1] [1:  Pse jane mbyllur linjat e tjera? Pwrgjigja e pyeties 2.
] 

Sikundër keni konstatuar dhe ju, linjat operative aktualisht janë linja hekurudhore “Shkodër- Laç” dhe linja hekurudhore “Shkozet- Elbasan”. Pjesa tjetër e infrastrukturës për shkak të kushteve teknike dhe këtu i referohem rrjetit hekurudhor në drejtim të Pogradecit, nuk është në paramentat e duhura dhe me vendim Të Ministrisë së Infrastrukturës dhe Energjisë, që nga viti 2012 është jashtë funksioni. Ndërkohë, ashtu si kam parashtruar më lartë, linja hekurudhore “Durrës- Tiranë” është në fazën e implemtimit të projektit rehabilitues të linjës. Ky projekt, por dhe dëmtimi i urës së “Ishmit” për shkak të tërmetit të 26 nëntorit 2019, paralizojë trafikun hekurudhor në drejtim të Shkodrës. Megjithatë segmenti hekurudhor “Shkodër- Laç”, është funksional çdo të martë.
Numri i udhëtarëve nga vitit 2018, deri në vitin 2022, për shkaqe të sipërcituara ka një rënie të ndjeshme. Kështu përgjatë vitit 2018 përdorën transportin me trenin e pasagjerit 75.881 udhëtar, ndërsa në vitin 2022 kanë përdorur trenin e pasagjerit 10. 604 udhëtar. Përgjatë këtij intervali kohor (2018- 2022) transporti i udhatarëve pwsojw rwnie dhe shkak kryesor ishte pandemia
3. Cilat linja te transportit hekurudhor te mallrave jane aktualisht funksionale? 
Aktualisht rrjeti ynë hekurudhor fokusohet në dy segmente hekurudhore, të cilat janë parashtruar dhe më lartë. Bëhët fjalë për segmentin hekurudhor “Shkozet- Elbasan”, funksional sipas tabelave të publikuara, dhe segmenti hekurudhor “Gjormë (Laç)- Kufi (Hani Hotit).

4.  Sa ton dhe c'lloj mallrash jane transportuar ne keto linja gjate vitit 2018 dhe sa gjate vitit 2022 dhe ne vazhdim?
Përgjatë vitit 2018, në segmentin hekurudhor “Shkozet -Elbasan” janë transportuar në total 52.015ton mallra. Kryesisht janë transportuar traversa, shina, skrap dhe zhavorr. Ndërkohë për vitin 2022, për shkaqe të parashtruara në përgjigjet e pyetieve të mësipërme nuk kemi transport mallrash.
Në segmentin hekurudhor “Gjormë (Laç)- Kufi), janë trnsportuar përgjatë vitit 2018 në total 84.549,87ton mallra, si eletroda, plastikë, llamarinë, artikuj ushqimore, metale, cisterna, traversa etj, në drejtim të vëndeve të ndryshme. Në këtë segment, përgjatë vitit 2022, janë transportuar në total 3673ton mallra (artikuj ushqimor).
5. Sa eshte numri i Punonjesve te HSH-se aktualisht? 
Aktualisht “Hekurudh Shqiptare” sha, ka 641 të punësuar, ndërsa në strukturën organizative janë parashikuar 659 vënde pune.
5. Ne pergjigje te rehabilitimit te linjave te hekurta, a jane te mjaftueshme burimet njerezore per te mbuluar nevojat per makiniste?
Organika e miratuar për funksionimin e “Hekurudha Shqiptare” është 659 punojës. Kjo strukturë është në propocion me kapacitetet teknike, logjistike dhe administrative që nevojiten.
6. Keni ndermarre nje fushate sensibilizuese ne vitin 2023 per sigurine hekurudhore, nderkohe qe mungojne trenat. PSE pikerisht tani?
Cdo fushatë sensibilizimi është e parakohëshme në raport me atë që pritet të pasojë. Sensibilizimi i qytetarëve, në përputhje me Direktivat Euopiane të Sigurisë, parapinë finalizimin e implemetimit të projektit të rehabilitimit të linjës hekurudhore të sipërpermendur. 
Ne jemi optimist, duke marr në konsideratë ecurinë e kënaq’shme te punimeve, që në fillimin e pranverës së vitit 2024, do kemi funksionale një nga linjat më të rëndësishme hekurudhore në të gjithë rrjetin tonë hekurudhore. Një linjë tërësisht e elektrifikuar, sipas të gjitha standarteve teknike të kërkuara, dhe mbi të gjitha të aq shumë prittur nga të gjithë qytetarët. 
Fushatat e sensibilizimit dhe informimit do vijojnë, në propocion me projektet e tjera premtuese që piten të nisin implementimin në fillimt të vitit të ardhshëm, me qëllim rivitalizimin e gjithë rrjetit tonë hekurudhore.
*Autoriteti publik “Hekurudha Shqiptare” Sh.A, angazhohet në garantimin e të drejtës së informimit, si garanci kushetuese dhe vepron në mbështetje të ligjit Ligjit Nr. 119/ 2014 “Për të Drejtën e informimit” dhe trajton kërkesën tuaj në përputhje me Ligjin nr. 9887 “Për mbrojtjen e të dhënave personale”. Për më tepër, mund të aksesoni faqen tonë zyrtare, për çdo informacion që interesoheni. 
Mirëpresim ç’do kërkesë tjetër nga ana juaj!
Me konsideratë!

